
Numri i lëndës: 2022:031857 

Datë: 07.10.2022 

Numri i dokumentit:     03505509 

     

                                                                                                                         C.nr.10/22 

 

GJYKATA THEMELORE NË GJILAN, Dega në Novobërdë, Departamenti i Përgjithshëm 

- Divizioni civil, gjyqtari Gazmend Ajvazi, me referenten e lartë Mimoza Mehmeti, në çështjen 

juridike të paditëses T. B.- I. nga Gjilani të cilën me autorizim e përfaqëson Ruzhdi Gagica nga 

Gjilani, kundër të paditurës Komuna e Novobërdës - DKA, të cilën sipas autorizimit e 

përfaqëson juristi Miodrag Paviq nga fshati K. K.e Novobërdës, me objekt kontesti 

kompenzimin e shpenzimeve të ushqimit  dhe diferencës prej 20%, për klasë të kombinuara,  

pas mbajtjes së shqyrtimit kryesor dhe publik të mbajtur me 04.10.2022 ndërsa me datën 

07.10.2022 përpiloi këtë,  

 

A  K  T  G J  Y  K  I  M 

 

I.Aprovohet si e bazuar me ligj, kërkesëpadia e paditëses T. B.- I. nga Gjilani dhe detyrohet e 

paditura Komuna e Novobërdës - DKA, që paditëses t’ia paguaj diferencen prej 20%, për klasa 

të kombinuara për periudhën kohore, prej datës .... deri më dt.30.06.2017 shumën prej 140.78€ 

si dhe diferencën prej 20% për klasë të kombinuara për periudhën kohore prej dt..... deri më 

dt.19.04.2018 shumën prej 2,649.48€  dhe në emër të kompensimi të ushqimit për 441 ditë 

pune shumën prej 883.44€, e në tërësi shumën prej 3,633.70€ duke  llogaritur kamatën prej 8% 

nga data 03.01.2020,  nga data e ushtrimit të padisë e deri në pagesën definitive, të gjitha në 

afat prej 7 ditë pas ditës së  pranimit të këtij aktgjykimi, nën pasojat e përmbarimit të 

dhunshëm ligjor. 

 

II. Detyrohet përfaqësuesi i paditëses, që të paguaj taksën shtesë për padi në shumen prej 20€, 

në afat prej 15 ditëve, konform nenit 12.1 të Udhëzimit Administrativ nr. 1/2017, Për 

Unifikimin e Taksave Gjyqësore.  

 

III. Detyrohet e paditura Komuna e Novobërdës-DKA , që paditëses t’ia kompensojë 

shpenzimet e procedurës kontestimore në lartësi prej 414.00 €, në afat prej 7 ditë, pas ditës së 

pranimit të  këtij Aktgjykimi.  

 

A  r s  y  e  t  i  m 

 

Paditësja T. B. nga Gjilani përmes përfaqsuesit të saj më dt....., ka ushtruar padi , ndaj të 

paditurës Komuna e Novobërdës-DKA,  me bazë juridike që paditëses t’ia paguaj diferencen 

prej 20%, për punën e bërë, në klasa të kombinuara për periudhen kohore, prej datës 

01.05.2017 deri më dt.30.06.2017 shumën prej 140.78€ si dhe diferencën prej 20% për klasë të 

kombinuara për periudhën kohore prej dt.01.01.2018 deri më dt.19.04.2018 shumën prej 

2,649.48€  dhe në emër të kompensimi të ushqimit për 441 ditë pune shumën prej 883.44€,  e 

në tërësi shumën prej 3,633.70€ , duke  llogaritur kamatën prej 8% nga data 03.01.2020  nga 

data e ushtrimit të padisë e deri në pagesën definitive, të gjitha në afat prej 7 ditë pas ditës së  

pranimit të këtij saktgjykimi, nën pasojat e përmbarimit të dhunshëm ligjor. 

 

E paditura më dt.25.02.2020,  në gjykatë kishte ushtruar përgjegj në padi më arsyetimin se nuk 

kanë buxhet të mjaftueshëm, e as kod të caktuar për kompensimin e pagave jubilare, 

shpenzimet e ushqimit dhe të udhëtimit dhe se nuk kanë qenë në gjendje, që nuk kanë dashur ta 

respektojnë kontratën kolektive mirpo nuk kanë buxhet. 

 

Përfaqsuesi i paditësës Ruzhdi Gagica, si në shqyrtimin përgaditor, në atë kryesor si dhe në 

fjalën përfundimtare ka deklaruar: Mbetem në tërësi pranë padisë dhe kërkesë padisë ashtu që e 

paditura nuk  i ka përmbushur obligimet ligjore për pagesën e shpenzimeve të ushqimit e 

poashtu nuk ka paguar as për mësimdhënie në tri klasë të kombinuara, diferencën prej 20% për 

periudhat kohore prej 9 muajve. Duke marrë për bazë vendimin e Gjykatës së Apelit, ku e 

njëjta ka vërtetuar se e paditësja ka të drejtë në kërkesat e saj dhe se e paditura duhet ti 

realizojë kërkesat e paditëses. Pas admnistrimit të provave, u vërtetuar se paditësja ka të bazuar 

kërkesën andaj gjykatës i ka propozuar që të merr aktgjykim dhe paditëses t’ia paguajë 

diferencen prej 20%, për klasa të kombinuara për periudhen kohore, prej datës 01.05.2017 deri 

më dt.30.06.2017,  shumën prej 140.78€ si dhe diferencën prej 20% për klasë të kombinuara 

për periudhën kohore prej dt.01.01.2018 deri më dt.19.04.2018 shumën prej 2,649.48€  dhe në 

emër të kompensimi të ushqimit për 441 ditë pune shumën prej 883.44€ e në tërësi shumën prej 

3,633.70€  duke  llogaritur kamatën prej 8% nga data 03.01.2020  nga data e ushtrimit të padisë 

e deri në pagesën definitive, të gjitha në afat prej 7 ditë pas ditës së  pranimit të këtij 

Aktgjykimi, nën pasojat e përmbarimit të dhunshëm ligjor. Shpenzimet e procedurës gjithashtu 

i ka kërkuar për padi shumën prej 104€, për pjesmarrje në dy  seanca shumën prej 270€ si dhe 

për taksën gjyqësore shumën prej 20€. 

 

Përfaqsuesi i të paditurës juristi Miodrag Paviq si në shqyrtimin kryesor ashtu edhe në fjalën 

përfundimtare ka deklaruar : Kisha cekur se në lidhje me këtë lëndë më mungon 

dokumentacioni për shkak se jam kyqur me vonesë në këtë lëndë, si i autorizuar dhe e 

kundërshtoj në tërësi padinë e paditëses sa i përket pjesës që ka të bëjë me shujtën nga ana e të 

paditurës, jam njoftuar se deri më tani askujt nuk i’u është paguar shujta e gjithashtu as 

komuna tjera në Kosovë deri më tani nuk kanë paguar shujta. Gjykatës i ka propozuar që të 

refuzojë kërkesë padinë si dhe ka ushtruar kërkesë për kompensimin e shpenzimeve gjyqësroe 

dhe atë për dy seanca nga 135€. 

 

Për të vërtetuar gjendjen faktike gjykata ka administruar provat si në vijim: Vërtetimi për 

mardhënjen e punë i SHFMU. “H. dhe T. Z. “, në fshatin P., e datës 30.12.2019, Kontrata e 

punës për mësimdhnës e dt.19.03.2016, Regjistri i pagave për periudhën kohore 01.05.2019 

deri më 31.05.2019, Vërtetimi i përvojës së punës i SHFMU” H. dhe T. Z.i “ në fsh.P., 

K.Novobërdë e dt.15.06.2020 dhe kartela e SBASHK-ut, në emër të paditëses . 

 

Nga leximi i vërtetimit për mardhënjen e punës si SHFMU. “H. dhe T. Z.i “, në fshatin P., e 

datës 30.12.2019, u vërtetua  fakti se paditësja është nga fsh.V., K.Gjilanit e cila punon si 

mësimdhënëse klasore  në SHFMU. “H. dhe T.k Z. “, në fshatin P., gjegjësisht  e njëjta punon 

në paralelen e ndarë në fsh.S. e cila në këtë shkollë ka punuar nga data 19.03.2015, ndërsa në 

shkollën SHFMU. “A.R.i “ në fsh.Zh.r kishte punuar nga data 01.09.2012 deri më 

dt.19.03.2015 dhe gjithsej ka përvojë pune 7 vite e 4 muaj. Nga leximi i kontratës e punës për 

mësimdhnës e dt.19.03.2016, gjykata vërtetoi fakin se paditësja dhe e paditura kishin lidhur 

kontratë pune më dt.19.03.2016, titulli i punës Arsimtar klasor në SHFMU. ”N. dhe T.”, dhe 

PNF ”R. E.” S., fundi i orëve 20 orë ndërsa paga mujore neto është 405€. Nga leximi i regjistrit  

të pagave për periudhën kohore 01.05.2019 deri më 31.05.2019, gjykata vërtetoi faktin se 

paditësja në muajn maj të vitit 2019 pagën neto e kishte 442.57€. Nga leximi i vërtetimi i 

përvojës së punës i SHFMU. ” H.dhe T. Z.i “ në fsh. P., K.Novobërdë e dt.15.06.2020, u 

vërtetua fakti se paditësja më dt.15.06.2020, kishte përvojën e punës 7 vite e 9 muaj e 14 ditë 

dhe nga data 01.05.2017 deri më 11.03.2020 kishte 409 ditë pune .Nga leximi i kartelës së 

SBASHK-ut, në emër të paditëses u vërtetua fakti se paditësja është anëtare e SBASHK-ut. 

 

Nga provat e administruara duke analizuar një nga një si dhe të gjitha së bashkru bazuar në 

nenin 8 të LPK-së, gjykata vërtetoi këtë gjendje faktike  se paditësja me të paditurën, kanë 

lidhur kontratë pune më dt.19.03.2016,  për pozitën e punës arsimtar klasor, me fond të orëve 

20€, për pagën mujore prej 405€, në SHFMU.”N. dhe T.” si dhe PNF,”R. E.” në S. dhe e njëjta 

edhe tani është arsimtare në këtë shkollë ku një fakt i tillë vërtetohet nga kontrata e punës. 

Paditësja ka përvojë pune 7 vite 9 muaj e 14 ditë. Gjthashtu paditësja ka 409 ditë pune gjatë 

periudhës kohore 01.05.2017 deri më 11.03.2020.  

 

Në fakt në mes të palëve ndërgjyqëse nuk është kontestues fakti se paditësja  është 

mësimëdhënëse në SHFMU. ”N. dhe T.” si dhe në PNF.”R. E.” në S. por që kontstuese në mes 

tyre është fakti,  i mospagesës së shujtave ditore nga 2 euro në ditë, si dhe diferenca ne 20% në 

klasë të kombinuara prej dt.01.05.2017 deri më dt.30.06.2017 dhe nga data 01.01.2018 deri më 

dt.19.04.2018.   

 

Gjykata pas administrimit të provave erdhi në përfundim se kërkesë padia e paditëses është e 

bazuar në prova dhe me ligj pasi që paditësja për punën që ka zhvilluar duke dhënë mësim në 

klasë të kombinuara për periudha kohore 01.05.2017 deri më dt.30.06.2018 dhe periudhën 

kohore nga data 01.01.2019 deri më dt. 19.04.2018, në kuotën prej 20% nuk ka realizuar 

pagesë për punën e bërë dhe gjithashtu për 441 ditë pune nuk ka realizuar pagesën e shujtës me 

nga 2 euro në ditë ashtu siq e parasheh Kontrata Kolektive neni 35 par. 7 i cili parasheh se ” të  

punësuarve u sigurohet kompensimi per ushqim gjatë punës për ditët  e pranisë në punë nga 2 

euro në ditë për një ditë pune për të gjithë të punësuarit që kanë marrdhënien e punës primare 

në Institucionet Arsimore” andaj  gjykata vendosi si në dispozitiv të këtij aktgjykimi. 

 

Pretendimet e te padituris se nuk kanë mjete për realizimin e kërkesave të paditëses,  gjykata 

nuk i mori për bazë sepse pamundësia e përmbushjes së kërkesave nga e paditura në rastin 

konkret ndaj paditëses nuk është relevante për gjykatën, pasi që gjykata vendos për të drejtat e 

palëve.  

 

Detyrimi i të paditurës për pagesën e kamatës dhe kamatëvonesës prej 8%,  në vit është gjykuar 

nga Gjykata konform nenit 382 të LMD/ Ligjinr. 04/L-077 i datës 10 maj 2012, në të cilën 

dispozitë është përcaktuar se ,, Debitori që vonon në përmbushjen e detyrimit në të holla 

debiton, përpos borxhit kryesor, edhe kamatën. 2. Lartësia e kamatëvonesës është tetë përqind 

(8%) në vit, përveç nëse parashihet ndryshe me ligj të veçantë “, si dhe duke u bazuar në arsyet 

se e paditura ka ra në vones.  

 

Ndërsa vendimin për shpenzimet e procedurës, gjykata e bazoi në nenin 452.1  të LPK-së, duke 

marrur parasysh suksesin e paditëses në kontest, ashtu që e detyroi të paditurën që t’ia 

kompenzoj paditësit shpenzimet në lartësi prej 414.00€, dhe atë për dy seanca nga 135€ , për 

padi 104 € në afat prej 7 ditë,  pas ditës së pranimit të  këtij aktgjykimi edhe atë në emër të 

taksës gjyqësore shumën prej 40€. 

Nga të cekurat më lartë, bazuar në nenin 143 të LPK-së, gjykata ka vendosur si në dispozitiv të 

Aktgjykimit. 

 

GJYKATA THEMELORE GJILAN –DEGA NOVOBËRDË 

Departamenti i Përgjithshëm – Divizioni Civil 

   C.nr. 10/22 dt 07.10.2022 

 

                G j y q t a r i, 

                                               Gazmend Ajvazi 
 

 

Udhëzim mbi Mjetin Juridik: kundër këtij aktgjykimi, mund të ushtrohet ankesë në Gjykatën 

e Apelit në Prishtinë, në afat prej 7 ditësh, pas ditës së pranimit, përmes kësaj Gjykate. 

 

 

 

 

 

 

 

 

 

 


